
1.	Իրավական ակտի անհրաժեշտությունը   
«Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ փոփոխություններ և լրացումներ կատարելու և Հայաստանի Հանրապետության պետական եկամուտների կոմիտեին գումար հատկացնելու  մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը բխում է «Հայաստանի Հանրապետության հարկային օրենսգրքով» ակցիզային դրոշմանիշերին և դրոշմապիտակներին վերաբերող իրավակարգավորումներից և պայմանավորված է նրանով, որ  «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքով (այսուհետ՝ Օրենք) Հայաստանի Հանրապետության  պետական եկամուտների կոմիտեին (այսուհետ՝ Կոմիտե) 2019 թվականին 1023 «Հարկային և մաքսային ծառայություններ» ծրագրի (այսուհետ՝ Ծրագիր) 11002 «Ակցիզային դրոշմանիշերի ձեռքբերում» միջոցառման համար հատկացվել է 1.499.760,0 հազ.դրամ, իսկ 11004 «Դրոշմապիտակների ձեռքբերում» միջոցառման համար՝ 3.026.400,0 հազ.դրամ: Վերոնշյալ գումարները բավարար չեն Կոմիտեի բնականոն գործունեությունն ապահովելու, ինչպես նաև՝ տնտեսական ակտիվությամբ պայմանավորված՝ արտադրող և ներմուծող տնտեսվարող սուբյեկտների կողմից ակցիզային դրոշմանիշերի և դրոշմապիտակների աճող պահանջարկը բավարարելու համար:
ՀՀ պետական եկամուտների կոմիտեն 2018 թվականին հարկ վճարողներին տրամադրել է 395․665․457 հատ ծխախոտի, 37․923․774 հատ ալկոհոլային խմիչքի ակցիզային դրոշմանիշեր և 1.115.392.100 հատ դրոշմապիտակներ, որոնց ձեռք բերման գումարը կազմում է 5․995,6 մլն դրամ։
ՀՀ պետական եկամուտների կոմիտեի կողմից 08.02.2019թ. թիվ ՊԵԿ-ԷԱՃԱՇՁԲ-19/1-1 պետական գնման պայմանագրի համաձայն ձեռք է բերվել 380․000․000 հատ ծխախոտի, 14․070․000 հատ ալկոհոլային խմիչքի ակցիզային դրոշմանիշեր և 800․630․000 հատ դրոշմապիտակներ, որոնց ձեռք բերման գումարը կազմում է 4․526,1 մլն դրամ։
ՀՀ ԿԱ ՊԵԿ նախագահի 2018 թվականի փետրվարի 9-ի թիվ 50-Ա հրամանի 4-րդ հավելվածի 10-րդ գլխի` ակցիզային դրոշմանիշերի և դրոշմապիտակների ձեռքբերման պլանավորման գործընթացի համաձայն, մշակվել է 2019 թվականի համար անհրաժեշտ ակցիզային դրոշմանիշերի և դրոշմապիտակների կանխատեսվող պահանջարկը` Հայաստանի Հանրապետության տարածք ներմուծվող և Հայաստանի Հանրապետության տարածքում արտադրվող դրոշմավորման ենթակա ապրանքների և կատարված վերլուծությունից պարզվել է, որ 2019 թվականի ընթացքում անհրաժեշտ է լրացուցիչ ձեռք բերել 100․000․000 հատ ծխախոտի ակցիզային դրոշմանիշեր և 380․000․000 հատ դրոշմապիտակներ:
Վերը նշված պայմանագրով ձեռքբերման արժեքը ըստ ապրանքատեսակների յուրաքանչյուր 1000 հատի համար կազմել է՝
· Ծխախոտի արտադրանքի համար – 3․600 դրամ,
· Դրոշմապիտակների համար          – 3․780 դրամ,
100․000․000 X 3,600 =   360․000․000 դրամ.- Ակցիզային դրոշմանիշեր;
380․000․000 X 3,780 = 1․436․400․000 դրամ.- Դրոշմապիտակներ: 
Ելնելով վերոգրյալից, անհրաժեշտ է Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության պետական եկամուտների կոմիտեին 2019 թվականի առաջին կիսամյակում Ծրագրի բյուջետային ծախսերի տնտեսագիտական դասակարգման «Այլ ծախսեր»  հոդվածով հատկացնել 1,796,400.0 հազ.դրամ, ընդ որում՝ 11002 «Ակցիզային դրոշմանիշների ձեռքբերում» միջոցառման համար՝ 360,000.0 հազ.դրամ, 11004 «Դրոշմապիտակների ձեռքբերում» միջոցառման համար՝ 1,436,400.0 հազ.դրամ։  

 2. Ընթացիկ իրավիճակը և խնդիրները  

ՀՀ պետական եկամուտների կոմիտեն իրականացնում է ՀՀ պետական բյուջեի հարկային եկամուտների թիրախային արդյունքների ապահովման, պետական եկամուտների հավաքագրման արդյունավետության բարձրացման, արդյունավետ հարկային և մաքսային վարչարարությանն ուղղված աշխատանքներ:  
Հաշվի առնելով այն, որ տնտեսական ակտիվությամբ պայմանավորված՝ արտադրող և ներմուծող տնտեսվարող սուբյեկտների կողմից օրեցօր աճում է ակցիզային դրոշմանիշերի և դրոշմապիտակների պահանջարկը, ինչպես նաև՝ Կոմիտեի բնականոն  գործունեությունն ապահովելու նպատակով,անհրաժեշտություն է առաջացել վերանայելու 2019 թվականին Հայաստանի Հանրապետության պետական եկամուտների կոմիտեին հատկացվող  ակցիզային դրոշմանիշների և դրոշմապիտակների ձեռքբերման համար Օրենքով նախատեսված չափաքանակները:    
Նախագծով նախատեսվող Կոմիտեի Ծրագրի բյուջետային ծախսերի տնտեսագիտական դասակարգման «Այլ ծախսեր»  հոդվածով 11002 «Ակցիզային դրոշմանիշների ձեռքբերում» միջոցառման  համար՝ 360,000.0 հազ.դրամի, իսկ 11004 «Դրոշմապիտակների ձեռքբերում» միջոցառման համար՝ 1,436,400.0 հազ.դրամի հատկացումը    կնպաստի նաև ՊԵԿ համակարգում իրականացվող հսկողական մեխանիզմների կատարելագործմանը, կիրառվող հսկողական գործիքների և վերլուծական գործիքակազմի կիրառության արդյունավետության բարձրացմանը, ռիսկերի համակարգերի կատարելագործմանը՝ ապահովելով հարկային եկամուտներ/ՀՆԱ հարաբերակցության ավելացում, ստուգումների քանակի կրճատում և ստուգումների արդյունավետության բարձրացում: 

3. Նախագծի մշակման գործընթացում ներգրավված ինսիտուտները, անձինք

Նախագիծը մշակվել է Հայաստանի Հանրապետության  պետական եկամուտների կոմիտեի  կողմից:

4. Ակնկալվող արդյունքը
Արդյունքում նախատեսվում է ունենալ ժամանակակից պահանջներին բավարարող հարկային և մաքսային համակարգեր, որոնք պետք է համապատասխան կարողություններ ունենան պետական եկամուտների ապահովման, ստվերային տնտեսության կրճատման համար և լինեն տարածաշրջանում, Եվրասիական տնտեսական միության անդամ երկրներում մրցունակ՝ նպաստելով գործարար միջավայրի բարելավմանը: 

